
Atividade acumprida cun su contributu de sa Regione Sardigna L.R. 22/2018 art.

Servìtziu de Politzia Locale
Comune de Ossi

Provìntzia de Tàtari

Ordinàntzia n. 68/2023
Ossi 31/05/2023

Chistione: Positzionamentu de paletos dissuasores de susta: rechedente Seg.ra C. F. de Ossi

Su responsàbile de su servìtziu de politzia locale

Bida sa rechesta presentada in die 07 de abrile 2023 prot. 4584, a firma de sa Seg.ra Omissis de sa 
cale si omitint sas generalidades pro cajones de reservatetza, ma chi est semper e cando identificada
in sos atos de ufìtziu in calidade de propietària de su dominàriu collocadu in Ossi in carrera Omissis
in ue b'at atzessos carràbiles cun cuntzessiones regulares n. xxx e n. xxx,  de collocare n. 3 paletos 
dissuasores de sa susta pro fàghere in manera chi sas màchinas non si firment in su martzapiedi  in 
antis e serrent s'intrada a sos dominàrios mentovados.

Bidos:
– sos atos de ufìtziu
– su D.L.vu 30 de abrile 1992, n. 285 “Còdighe de s'istrada nou” e modìficas e integratziones 

imbenientes e su Regulamentu de esecutzione e atuatzione  chi li pertocat, DPR 16 de nadale
1992, n. 495;

– sas caraterìsticas tècnicas de sa carrera in chistionu, sa classificatzione in cunforma a s'art. 2 
de su C.d.s. , sas caraterìsticas de su tràficu chi bi colat.

– S'art 7, 37 e 158 de su Còdighe de s'istrada aprovadu cun D.L.vu 30 abrile 1992, n. 285 e 
modìficas e integratziones imbenientes e su Regulamentu de esecutzione e atuatzione  chi li 
pertocat, DPR 16 de nadale 1992, n. 495;

– sos artìculos 107 e 109 de su D.L. 18 austu 2000, n. 267 Testu ùnicu de sas leges subra de 
s'ordinamentu de sos entes locales;

– sa lege 7 de austu 1990, n 241 “Normas noas in matèria de protzedimentu amministrativu e 
de diritu de atzessu a sos documentos amministrativos” e modìficas e integratziones 
imbenientes;



– Su decretu sindacale n. 3 de su 2 de Ghennàrgiu 2023 cun su cale su sutascritu est istadu 
nominadu in calidade de responsàbile de su servìtziu de s'àrea “Politzia Locale – Politzia 
Amministrativa e Cummèrtziu”;

Leada a consideru:
sa netzessidade de positzionare dissuasores de sosta in sa Carrera Omissis a ogros a sos nùmeros 
tzìvicos xx e xx, pro assegurare chi peruna màchina impedat de intrare a sos atzessos carràbiles 
comente in sas cuntzessiones regulares xxx e xxx

òrdinat

de pònnere n. 3 palos dissuasores de sa sosta, de artària 1,10 m e de diametru de 76 mm e cun ziras
catarifrangentes

dat a ischire

còpia de custa ordinàntzia at a èssere mandada:
• a s'ufìtziu tècnicu comunaleufficiotecnico@comuneossi.it
• a su Seg responsàbile pro sa publicatzionein su Cuadru pretòriu online de s'Ente, pro 

informatzione e connoschèntzia a sa tzitadinàntzia;
• a sa chi at fatu rechesta Segnora Omissis de Ossi (SS) pro mèdiu de notìfica a manu/PEC


